
construindo unha cidade
Vigo entre dous séculos

INTRODUCION

A finais do século XIX, o desenvolvemento econémico
xurdido a partir da creaciéon de industrias derivadas do
mar vai ser clave na nova configuraciéon da cidade de
Vigo. O crecemento do sector pesqueiro plasmarase na
aparicion de novas técnicas de conserva do peixe, o
emprego da maquina de vapor nas embarcacions pes-
queiras, as novas artes de pesca, e por fin a chegada do

ferrocarril a Vigo.

O desenvolvemento econémico vigués estivo asi ata
mediados do século XX directamente relacionado co
mar: da man dunha burguesia dinamica e emprendedo-
ra, procedente na sua maior parte do Pais Vasco e
Cataluna, xurde o primeiro sector industrial galego, a
industria conserveira, orientada nun primeiro momento
cara ao comercio exterior. Arredor desta industria
desenvolvéronse unha gran cantidade de industrias auxi-
liares (cordelarfa, xeo, naval, litografia, etc) o que provo-
cou o auxe dos principais estaleiros vigueses. Vigo ia
concentrando asi a maior parte da industria e do comer-
cio relacionado coa conserva e a pesca, polo que se con-

verteu no principal pulmoén industrial de Galicia.

Sera neste contexto cando Vigo experimente unha

importante transformacion dende a segunda metade do
século XIX, froito do auxe pesqueiro, comercial, indus-
trial, demografico e cultural, que levara a derrubar as
murallas a partir de 1861, como se recolle na GUIA 2, ¢
a comezar unha dinamica de crecemento ao longo das

principais vias de comunicacion.

URZAIZ, POLICARPO SANZ E COLON. Un

catalogo de arquitectura

Derrubados os vellos muros, a cidade comezara a sua
expansion en torno a unha serie de eixos lonxitudinais,
como son a ria do Principe, rda da Circunvalacion (hoxe
Policarpo Sanz), ria do Ramal (hoxe Colén), rda do
Camifio 4 Estacion (hoxe Urzaiz), onde establecera a sua

residencia esa burguesia industrial do momento.

Para construir esta nova cara da cidade, os promotores
escollen edificios dotados dunha suntuosa arquitectura
pétrea que reflicte o prestixio acadado nos seus negocios
tanto industriais como comerciais. Ao derrubarse a
Porta do Sol en 1869 comeza un proxecto ambicioso de
conectar a estrada de Castela coa estrada de Baiona a
través da Travesfa de Vigo (hoxe Elduayen). Este pro-
Xecto no que se invertiron mais de vinte anos supuxo o
derrubamento de varias edificaciéns, entre elas a Capela
da Misericordia (sec. XVI), e dividiu o centro histérico
en dous barrios, o barrio alto e o barrio baixo que con-

denou 4 degradacion ao primeiro.

O crecemento urbano cara ao eixo Porta do Sol, Colon
e Urzaiz, nun primeiro momento, levou consigo a cons-

trucién de edificios representativos da nosa cidade. A

pesar de que hoxe en dfa perderon os seus usos e fun-
ciéns orixinarias estes edificios continuan sendo repre-
sentativos do periodo de esplendor da cidade (o Edificio

Simeén, a Casa Pardo Labarta ou o Gran Hotel

Moderno).

Porta do Sol, 1897.
Arquivo Municipal de
: Vigo

Paralelamente a isto levouse a cabo no dltimo tercio do
XIX a gran obra de recheos ganiados ao mar e a cons-

trucion do peirao de madeira.

Dtas datas clave para a nosa cidade son 1904, na que se
b
produce a anexion do municipio limitrofe de Bouzas e

1941, na que se anexiona o concello de Lavadores. O pri-

meiro deles, de gran tradicion ligada ao mar, conserva a
sua propia identidade nos nosos dias. Lavadores ainda
que inclufa a franxa maritima da parroquia de Teis sus-

tentabase maiormente na producion agricola e gandeira.
PLANIFICACION DO CRECEMENTO

O crecemento experimentado pola vila dende finais do
XVIII creou a necesidade dun proxecto de planificacion
da Nova Poboaciéon para substituir unha vella cidade
amurallada, insuficiente e inadecuada as novas demandas
de chan. A ampliacién da cidade non vai ser anarquica,
xa que os organismos oficiais tratan dende datas moi
temperas de planificar ese crecemento urbano a través
de leis de ensanche, de saneamento e abastecemento de
auga, ordenanzas municipais ¢ dunha serie de proxectos

de ensanche.

En moi poucos casos estes proxectos chegaran a propor
unha remodelacién integral que inclia o centro histori-
co, entre eles o Plan Palacios de 1932. En dito plan
plantéase por vez primeira a idea de zonificar, ¢é dicir,
distribuir de xeito l6xico en areas os diferentes usos: resi-
denciais, administrativas, industriais, etc.

Estas propostas na maior parte dos casos non chegaran

a porto debido a acontecementos politicos e principal-

mente 4 oposicion de certos sectores socio-econébmicos
(comerciantes, industriais) que se opuxeron a esta plani-

ficacion, debido a que viron perigar os seus intereses.

Os datos cos que contamos na actualidade pofien de
manifesto que Vigo foi unha das primeiras cidades
espafiolas en tentar levar a practica unha concepcién pla-
nificada do crecemento urbano, adiantandose aos pro-
xectos que dende mediados do XIX se comenzarfan a

utilizar nas principais cidades europeas e espanolas.

O primeiro proxecto de autor descofiecido data de 1807,
no que se proxectaba un novo peirao xunto a ampliacion
de terreos edificables e a prolongacion da murallas.

Sobre este vai traballar o enxefieiro militar José Miiller

Plan Palacios 1932.
Arquivo Municipal
de Vigo

situando a nova poboacioén ao leste do recinto amuralla-
do, sobre a praia do Areal. O plano de Miiller, vai ser
continuado polo enxefieiro Carlos M* Abajos, que o

modificou en parte.
O ENSANCHE DE NOVA POBOACION

Tras eses primeiros intentos de ampliacién da cidade,
que se sucederon a principios do XIX, a finais da déca-
da de 1830 e retomada a idea de ensanche da cidade,
encargase un novo proxecto ao enxefieiro Agustin de
Marcoartu, quen rexeita o plano de Miiller e presenta un
plano novidoso, mais adecuado as novas necesidades.
Nel formulase o crecemento da cidade cara ao leste do
recinto amurallado, na zona da praia do Areal, en parte
sobre terreos gafiados ao mar. Tratase dunha proposta
totalizante da nova cidade a construir, non entendéndo-
se unicamente como unha mera ampliaciéon da cidade
existente, ademais desenvolve un concepto de urbanis-
mo sustentado na existencia e desenvolvemento do
porto.

En 1851 encargaselle ao enxefieiro José M* Pérez dar
plasmacion real ao proxecto de Marcoartu, pero dadas as
transformaciéns experimentadas pola cidade co paso
dos anos, vese obrigado a levar a cabo unha serie de
modificaciéns sobre o plano inicial de Marcoartu.

Plano de Nueva
Poblacion 1853.
Fundacion Penzol

A pesar do interese que espertou este proxecto, tan s

foi realizada unha pequena parte das obras contempla-
das no proxecto, correspondente as tres primeiras fiadas
de mazas, que foron obxecto dunha concesiéon para a
realizacion de obras a Emilio Garcfa Olloqui en 1870. A
concesion outorgada extendiase ao leste do recinto amu-
rallado sobre a zona do Areal ata a rda Ramal (hoxe
Colon). Pese as grandes expectativas iniciais, o realmen-

te edificado serfan apenas unhas poucas mazas.

A chegada do ferrocarril e o emprazamento da estacion
val determinar o crecemento da cidade a finais do XIX
sobre esta zona, ese crecemento esquece xa calquera pre-
tension de planificacion urbana e rexirase unicamente

polas ordenanzas municipais de construcion.

A continuacién faremos un percorrido por aquelas cons-
trucions arquitectonicas que reflicten a transformacion
da cidade dende finais do século XIX ata as primeiras
manifestacions da arquitectura deudora das vangardas
europeas. Escolleremos os edificios mais significativos
das rdas que conforman o corazén de Vigo para expli-

car os movementos arquitectonicos aos que pertencen.

ECLECTICISMO

Os primeiros edificios que conforman as novas rdas de
Vigo pertencen ao eclecticismo, que xurde como move-
mento arquitectonico a mediados do século XIX. E
unha resposta de corte historicista e romantica as impo-
sicibns académicas que censuraban calquera desviacion
do neoclasicismo anteriot. Fronte a este estilo marcado
por un respecto rixido da norma clasica, o eclecticismo
deixa en mans do arquitecto unha considerabel liberda-
de compositiva que inclie a posibilidade de misturar
solucions arquitectonicas e detalles ornamentais de cal-

quera época historica.

Este movemento é contemporaneo do historicismo co
que ten elementos en comuin pero tamén fondas dife-

renzas.

En Galicia, igual que ocorre con outras correntes artisti-
cas, o eclecticismo introducese tardiamente, chegando 4
nosa cidade as primeiras obras entre 1860 e 1880, segun-

do Xaime Garrido e Xosé Ramén Iglesias.

Este estilo historicista ten unha marcada influencia fran-
cesa ¢ resulta o que mais éxito tivo na cidade entre a alta
burguesfa. E debedor da arte clasica, da que recolle moti-
vos decorativos pero tamén da grande arquitectura fran-
cesa finisecular de motivos neobarrocos. A profusion na
decoracion, cada vez mais ostentosa, corre parella as

ansias de exhibir a posicién social da burguesia.

Ademais da riqueza da decoraciéon en pedra, son carac-
teristicos deste momento os balcons e galerfas de fundi-
cion de ferro. Fronte a cidades como A Corufia, na que
son caracteristicas as galerfas acristaladas corridas nas
fachadas, en Vigo non se utiliza esta solucién. S6 pode-
mos velas en galerias interiores que dan a patios de maza

coma o de Principe-Policarpo Sanz.

Jenaro de la Fuente Dominguez | 1889

A casa feita por Jenaro de la Fuente Dominguez para Pedro Roman nace como
ampliacién doutro edificio coa finalidade de servir como local comercial e casi-
no. Os usos para os que vai servir tradicense na fachada, que presenta gran-
des ventanais para iluminar o interior.

Escéllese unha decoracion diferente para cada planta con motivos recollidos do
clasicismo, resultando unha obra de estilo moi sobrio, pouco frecuente nos pro-
xectos deste arquitecto.

Biblioteca
Central

Michel Pacewicz | 1897

Situado na esquina entre as ruas Policarpo Sanz e Carral, esta obra coroada
por unha gran cupula representa o culmen do eclecticismo en Vigo. Enmarcase
na corrente de influencia francesa deste estilo arquitectdnico. Este gran edifi-
cio aproveita a ornamentacién para marcar a diferenza entre as plantas: os
vans de remate redondeado, cambian a sta decoracién en cada unha das plan-
tas, onde se combinan balcdns tallados en pedra con outros de forxa.

Ainda que naceu como edificio de vivendas en aluguer, transfdrmase en hotel
en 1906, o que non modifica a sta configuracion exterior.

No caso deste edificio temos un exemplo de como a carga decorativa, cercana
ao estilo barroco, reflicte a posicion econémica e social do seu promotor, o
empresario Manuel Barcena, conde de Torrecedeira.

44A44444444-_______________

Hotel
Moderno

Michel Pacewicz | 1900

Foi construido para os irmans Yanez Llorente, empresa-
rios e membros da poderosa burguesia viguesa de princi-
pios de século. A casa é un exemplo de eclecticismo
neogotico.

0 elemento mais destacado da fachada -onde se combi-
nan abundantes motivos de corte gético- é a galeria de
madeira que enlaza as fachadas da praza de Compostela
e a rua Velazquez Moreno.

E un referente magnifico na busca de distinciéon da bur-
guesia local a partir de edificios suntuosos de estilo cos-
mopolita.

—— e

——————— e ——

Manuel Gomez Roman | 1923

0 arquitecto opta aqui por un eclecticismo de motivos
clasicistas no que ainda se detectan alglns elementos
ornamentais modernistas na contida decoracion vexetal.
Como no Simedn, as follas, flores e grilandas cinguense
a ornamentar os elementos construtivos tradicionais, sen
deixar voar mais ala a fantasia.

Un vistoso chafran da acceso a entrada principal e sobre
ela unha gran venta de remate semicircular. O conxunto
remata cunhas esculturas femininas que representan cul-
turas dos diferentes contintentes e unha gran cupula.

Banco Pastor

—— e

Antonio Palacios | 1913-1926

O edificio orixinal do teatro Rosalia de Castro era un proxecto de Rodriguez-
Sesmero Gonzalez construido no 1900 e incendiado en 1910. Grazas a inter-
vencién do filantropo Garcia Barbdn conserva o seu uso primixenio como tea-
tro, evitando que o solar se destinase a usos comerciais e vivendas.

O edificio, que debfa albergar un teatro, un casino e un cine, destaca pola
monumentalidade coa que se ergue no centro da rta Policarpo Sanz, que o con-
verte nunha das construciéns mais emblematicas da cidade. Ainda que ten
fachada a catro rdas, a citada é a fronte mais coidada.

0 arquitecto axustouse a unha orientacién academicista ligada ao eclecticismo
francés propio de edificios de usos similares como a Opera Garnier parisina.
Na fachada principal, columnas pareadas enmarcan grandes ventanais cun
6culo na parte superior, e sobre el grilandas, entre outros motivos. Todo un pro-
dixio de decorativismo clasicista ao servizo do principal equipamento de lecer
burgués da cidade.

As outras fachadas, que dan a rlas mais estreitas, reducen en gran medida o
catalogo ornamental substituindoo por grandes ventanais.




construindo unha cidade
Vigo entre dous séculos

MODERNISMO

Cerca de 1890 aparece en Europa unha nova corrente
artistica, o modernismo. Na sta vertente arquitectonica
¢ a expresion do status dunha clase social que busca dife-
renciarse: a burguesia. Para iso recurrira a espectaculares
soluciéns decorativas, incidindo mais que nada no aspec-
to esteticista da arquitectura, nunha busca obsesiva da

beleza e a orixinalidade.

En Vigo, a existencia dunha canteria local moi experi-
mentada daralle aos edificios modernistas un caracter

singular coas suas propias peculiaridades.

Principalmente, tratarase de construcions vencelladas a
novas fortunas que pretenden exhibir o seu estatus ante
os seus concidadans. Estilisticamente a influencia mais
notoria ¢ a corrente da Sezession vienesa con profusion
de decoracién vexetal e referencias cargadas de fantasia

e estilizacion.

Historiadores da arquitectura viguesa como Xaime
Garrido e Xosé Ramon Iglesias sostefien que a estela do
modernismo que chegou a Vigo non foi mais que o uso
de detalles decorativos deudores deste estilo. A sua tese

céntrase en que aqui o modernismo non chega 4 con-

cepcion estrutural dos edificios sendn que se cingue a un
catalogo de ornamentos que se aplica do mesmo modo

que os movementos clasicistas, polo que vén a ser unha

ampliacién do catalogo ornamental do eclecticismo.

Edificio Simedn

Benito e Manuel Gémez Roman | 1907-1911

Este edificio responde &s necesidades de expansion da empresa compostela
"Vitva e fillos de Simedn Garcia", que buscaba un local fixo na cidade de Vigo.
Na fachada principal, que da a Porta do Sol, e que estructuralmente pode
encadrarse no eclecticismo afrancesado tan en boga a principios do século XX,
atopanse os elementos decorativos modernistas que fan deste edificio o mellor
representante dos ecos deste estilo en Galicia. Os soportais do fronte daban
acceso ao local comercial, mentres que os accesos laterais daban servizo as
vivendas.

Polas caracteristicas do solar, moi estreito e con moito fondo, a fachada que
da a Porta do Sol chama a atencién pola sta verticalidade, polo que aparenta
mais altura da real. A fachada lateral adquirird un novo caracer coa constru-
cién da nova praza publica na ria Doutor Cadaval.

Se ben o desefio inicial é do arquitecto Benito Gémez Roman, tralo seu falece-
mento en 1908 sera o seu irman Manuel quen desenvolva e finalice o proxec-
to.

A actuacion de Manuel Gémez Roman tradlcese na presencia dunha decora-
cidén abertamente modernista nas stias fachadas, ainda que conservando o espi-
rito ecléctico do proxecto inicial. E a fusién destes dous estilos a que dota ao
edificio dunha personalidade singular, destacando a presencia de figuras antro-
pomdrficas e zoomdrficas realizadas en granito, sobre todo nos balcons talla-
dos en pedra e nas claves dos vans.

0 ferro das balconadas e as carpinterias adscribense tamén aos aspectos
estilisticos do Art Nouveau.

Edificio
Simeon

Manuel Gdémez Roman | 1910

Ainda que foi asinado por Manuel Felipe Quintana, sdbese que é obra de
Manuel Gomez Roman. Esta situado na esquina das rdas Montero Rios e Pablo
Morillo e foi un encargo do consignatario de orixe holandés Enrique Mulder.
Como é caracteristico na obra de Gémez Roman, baixo a ornamentacién
modernista -neste caso de clara influencia vienesa e belga- atopamos unha
forte componente eclecticista.

Destaca o dinamismo da fachada principal -rematada nunha espectacular
clpula con recubrimento ceramico en cor bronce- e 0 arco carpanel que da a
ria Montero Rios.

Xunto a decoracién naturalista en granito, débese destacar o uso da ceramica
na que ademais de decoracidn vexetal aparecen seres mitoldxicos.

Como sucede en todos os exemplos de edificios vigueses nos que aparecen ele-
mentos curvilineos propios do modernismo, éstes mesturanse con naturalidade
coa estructura sobria e contida caracteristica dos edificios eclécticos.

Edificio
Miilder

Jenaro de la Fuente Dominguez | 1911

Foi un encargo do comerciante vigués Pardo Labarta.
Ten duas fachadas, unha a Porta do Sol e outra a rda
Cruz Verde, destacando na primeira o ecleticismo de
influencia francesa. Cada planta poste unha orna-
mentacidn propia na que destacan os abundantes ele-
mentos florais e vexetais.

0 aspecto modernista mais destacado é o acceso prin-
cipal ao edificio, se ben outros elementos como os
arcos elipticos contriblen tamén a reforzar a presen-
za de certos ecos desta corrente estilistica.

REXIONALISMO

Durante o primeiro tercio do século XX, desenvolveuse
en Vigo un movemento arquitéctonico que, igual que no
resto do Estado e tras o desastre da Guerra de Cuba de
1898, se enmarcaba na busca da nosa identidade cultural.

Deste xeito, os arquitectos afastanse nos seus edificios
de modelos foraneos, buscando na nosa historia e tradi-
cién unha nova linguaxe arquitéctonica, utilizando ele-
mentos do romanico, do barroco compostelan ou da

arquitectura pacega, estilos considerados por eles como
os que mellor reflictfan o noso pasado.

A vivenda residencial foi unha das tipoloxias que mellor
recolleu as caracteristicas deste estilo arquitectonico,
como ¢é o caso do barrio-xardin do monte do Castro.
Proxectado por Jenaro de la Fuente Dominguez en
1927, foi o segundo intento de crear en Vigo unha cida-
de xardin tras o proxecto fracasado para construir cha-
lets nunha finca de 72.000 metros cadrados na estrada a
Baiona.

O emprazamento elixido, na ladeira nordeste do monte
do Castro, atépase nas proximidades da actual rda
Marqués de Alcedo. Inclie sete tipos de chalet, e ainda
que estan claramente influenciados polo rexionalismo
castelan e do norte de Espafia en motivos como torres,
pinaculos, solainas e enreixados de ferro, o arquitecto en
obras posteriores xa comenzara a utilizar elementos pro-
pios da arquitectura galega.

RACIONALISMO

A chegada a Vigo dos ecos do Movemento Moderno
aparecen da man do movemento racionalista nos anos

trinta.

Co século XX aparece en occidente unha nova xeracion
de arquitectos que aplican a sinxeleza de lifias e a sobrie-
dade fronte ao recargamento da arquitectura historicista
e rexionalista da época. E a arquitectura racionalista, a
arquitectura da modernidade, lifial e simétrica, dinamica

e carente de ornamento.

En Vigo, este tipo de obras seran proxectadas por moi
poucos arquitectos como Francisco Castro Represas -
que dende 1932 ata 1944 xa asociado con Pedro Alonso
Pérez empregara esta nova linguaxe dun modo moi per-
soal, converténdose no arquitecto da vangarda viguesa-,
Jenaro de Ta Fuente Alvarez ou Antonio Cominges

Molins.

O racionalismo prescindia dos elementos decorativos
tan do gusto da burguesia e optaba pola simplicidade, o
uso da lifia horizontal e o uso de elementos de evocacion

naval, como 6culos, barandas, ...

Como sempre, en Vigo as construcions racionalistas
estaran edificadas principalmente en pedra granitica que
se adapta as formas pensadas para ser fabricadas en for-

migdn ou aceiro.

Romualdo Madariaga Céspedes | 1934

Este singular edificio exento foi concebido para acoller un banco na planta
baixa e oficinas -salvo nos Ultimos andares, destinados a vivendas-, o que se
reflicte nunha distribucién por planta moi sinxela. Exteriormente combina a
extrema simplicidade da disposicién dos ocos, que se repiten coas mesmas pro-
porcions en todos os casos, con elementos decorativos recollidos do Art Déco,
algo que poderemos observar nos motivos ornamentais de moitos edificios do
movemento racionalista na cidade.

O racionalismo recollia caracteristicas que se poden observar con facilidade
neste edificio como son a composicion simétrica e vertical e a estética naval
(semicirculo). Por outra banda, resulta moi significativa a conciencia do lugar
no que se ubicaba, un espazo de referencia na cidade de Vigo: a Porta do Sol,
que facilita a correcta vision do edificio.

Edificio
Galoya

Francisco Castro Represas | 1935

0 edificio Sanchdn supuxo unha revolucion estilistica ao estar situado no punto
da cidade onde se produce a maior concentracidon de arquitectura historicista.
A contundencia dos seus volumes, nos que se enfatiza a horizontalidade e a
absoluta falta de ornamento foi unha aposta arriscada.

Se nos fixamos nos edificios que o rodean, chaman a atencién os grandes ven-
tanais con novas proporcions rematados con columnas.

Unha xigantesca composicidn vertical marca a entrada con remate en altura
en forma de peineta mais ala da cornixa. O escaso repertorio decorativo rein-
terpreta a linguaxe romanica, de tanta tradicién en Galicia: & altura da porta
ese elemento correspondese cun remedo de revision das xambas dos porticos
estilizadas.

Os balcéns corridos na primeira planta son dunha marcada contemporaneida-
de, que se enfatiza co uso do ferro que lembra a arquitectura naval.

Os elementos decorativos utilizados na arquitectura racionalista miran ao Art
Déco, ben sexa nos muros estriados, no uso dramatico dos marmores ou na
complexa trama do enreixado da porta principal. Fronte ao tradicional uso da
pedra, a resolucién da lixeira escaleira é posible grazas ao emprego do for-
migon.

Edificio
Sanchon

Francisco Castro Represas | 1939 |

O Curbera foi o primeiro ranaceos de
Vigo cos seus catorce andares con usos
residenciais na parte alta e oficinas nas
plantas inferiores. Nace con vocacién de
crear unha nova categoria urbana na
cidade, wunha estética de gran
urbe.Estruturalmente a pedra xa non ten
unha funcién portante senén que se trata
de aplacados.

A estética racionalista, que prima a lina
horizontal esta presente en todas as
plantas, que contan nos balcéns con
remates semicirculares como é propio
deste estilo. Un elemento resalta a gran-
de altura do edificio: o eixo central rea-
lizado en granito negro, que remata
nunha composicién xeométrica que
sobrepasa a cornixa de gusto déco. O art
decd aparece nos poucos elementos deco-
rativos, no dramatismo dos contrastes da
pedra negra e os dourados na escaleira
de acceso,...

O Curbera é unha das poucas obras da
cidade que figura no internacional
DO.CO.MO.MO. (Documentacion vy
Comercial de Monumentos Modernos)
como edificio pertencente a corrente Edificio

racionalista.
Curbera

Jenaro de la Fuente Alvarez | 1940

A actual Escola Universitaria de Ciencias Empresariais é un dos mellores
exemplos de arquitectura racionalista en Vigo ainda que cronoloxicamente
sexa unha obra tardia. A clave pode estar na liberdade creativa que da a obra
publica fronte a promocién privada.

0 edificio xurde da combinacién harmonica de tres volumes ben diferenciados
nos que so se xoga coa diferenza de alturas, a tipoloxia das ventas e as linas
rectas e curvas. O volume principal, un prisma rectangular correspdéndese coas
aulas. O elemento de maior altura é o corpo de escaleiras, no que un enorme
ventanal con lifas horizontais actla como elemento singularizador. Por Ultimo
aparece adiantado outro corpo de duas plantas e remate semicircular no que
se atopan a biblioteca e despachos.

Dende o punto de vista da analise formal podemos atopar algins dos principais
elementos que identifican a arquitectura racionalista: economia de elementos
decorativos, potenciacion da lina horizontal marcada pola orde das ventas, uso
de ocos nos angulos, ollos de boi,... 0 engadido en 1947 dunha nova planta
desvirtla a idea orixinal do edificio.

tin

h
\

ARNNNAN

\
\

\
\

Escola de
Comercio ™. -

\
{




construindo unha cidade
Vigo entre dous séculos

r———=—=—=—=—=7—=7—=7—=/—=7=7/=7/=7/=7/=7==7/=7/=7/=======717

Francisco Castro Represas | 1944

O Real Club Nautico de Vigo é un proxecto do arquitecto Francisco Castro e o
enxefieiro Carlos Abanitarte. Esta claramente inspirado no Clube Nautico de
San Sebastian de Aizpurla e Labayen, obra que marcou a arquitectura nauti-
ca no ano 1929.

0 edificio, naceu para ser un referente da fronte maritima da cidade. A facha-
da que mira a cidade conserva na sla sinxeleza rasgos clasicistas como o uso
de columnas pero tamén outros propios do racionalismo como os grandes ven-
tanais horizontais. Na fachada posterior, a mais novidosa, é onde aparecen os
corpos semicirculares con ventas corridas que avanzan cara ao mar nos que se
superpofen terrazas con grandes parasoles e barandas metalicas.

As referencias as construcidons navais, tan propias da arquitectura racionalis-
ta tefien a sla razoén de ser neste edificio que semella unha nave recén atraca-
da no porto (de feito as columnas posteriores estaban ancoradas no mar antes
do recheo).

Real Clube
Nautico

|
|
|
|
|
|
|
|
|
|
|
|
|
|
|
|
|
|
|
|
|
|
|
|
|
|



construindo unha cidade
Vigo entre dous séculos

ARQUITECTURA INDUSTRIAL

A cidade de Vigo nos anos 20 estaba a tomar unhas
dimensions de gran urbe que facian necesarias infraes-

tructuras industriais de gran tamafio.

Otto Werner, Jorge Buchi, Manuel Gdmez Roman | 1923-1930

Esta gran construcidn industrial que define un dos perfis mais caracteristicos
de Vigo. Esta factoria encargabase do suministro de farifa e pan a toda a cida-
de e comarca.Esta construida con formigén armado, polo que é un dos pri-
meiros exemplos deste sistema construtivo na cidade. Destacan os grandes silos
para o gran e a pasarela en altura entre dous elementos.Como corresponde as
construcidns industriais, prescindese de todo elemento decorativo en favor da
funcionalidade.

Panificadora

FICHA 1.

O crecemento experimentado pola vila dende finais do XVIII creou a necesi-
dade dun proxecto de planificacion, a Nova Poboacion, para sustituir unha
vella cidade amurallada, insuficiente e inadecuada as novas demandas de chan.
A ampliacién da cidade non vai ser anarquica, xa que dende os organismos ofi-
ciais tratarase dende datas moi temperas de planificar ese crecemento urbano
a través de leis de ensanche, leis de saneamento e abastecemento de auga,
ordenanzas municipais e dunha serie de proxectos de ensanche.

Cres que nestes anos, ao crecer a cidade cara ao mar, se tinan en conta crite-
rios mediambientais?

0 ganar solo ao mar supdn ocupar e rechear praias, deteriorando o sistema
natural existente.

Hoxe en dia segquirias gafando terreo ao mar se de ti dependese?

No proxecto de Nova Poboacion formulase o crecemento da cidade cara ao
leste do recinto amurallado, na zona da praia do Areal, en parte sobre terreos
ganados ao mar. Tratase dunha proposta de nova cidade a construir, non dni-
camente como unha mera ampliacion da existente. O concepto de urbanismo
que desenvolve parte da importancia do porto.

Se cofeces a zona deste ensanche...é plana ou en pendente?
E posible trazar rias con moita pendente ou cres mais facil vivir en zonas pla-
nas? Analiza as vantaxes e inconvintes (por exemplo: a accesibilidade, as vis-

tas...).

Ademais da riqueza da decoracién en pedra, son caracteristicos deste momen-
to os balcdns e galerias de fundicidn de ferro. Fronte a cidades como A Coruna,
na que son propias as galerias acristaladas corridas nas fachadas, en Vigo non
se utiliza esta solucidon. S6 podemos velas en galerias interiores que dan a
patios de maza coma o de Principe-Policarpo Sanz.

Por que en A Coruna empregaban galerias -superficies acristaladas pechadas-
e en Vigo balcons? A pista pode dala o clima...Razona a resposta.

Dos edificios descritos, investiga cales tefien cambiado de uso.

Cres que é facil adaptar un edificio desta época a un novo uso?

Parécense as novas funcions dos edificios as antigas?

Razona se é mais ventaxoso adaptalo ao novo uso ou derrubalo para construir
un novo.

Saberias dar caracteristicas polas fotografias dos edificios descritos inicial-
mente (Modernismo, Eclecticismo, Rexionalismo) que os diferencien dos per-
tencentes ao Racionalismo?

Escolle, por exemplo, o edificio Simedén (Modernista) e a Escola de Comercio.
Cal é mais vertical? Que materiais se empregan? As ventas... son mais gran-
des, en cal deles? Son simétricos na sua fachada? Cal deles ten mais detalles
que chamen a tla atencién?

FICHA 2. EDIFICIO SIMEON

Benito e Manuel Gémez Roman | 1907-1911

Este edificio responde as
necesidades de expansion da
empresa compostela "Vilva e
fillos de Simedén Garcia", que
buscaba un local fixo na cida-
de de Vigo. Na fachada prin-
cipal, que da & Porta do Sol,
e que estructuralmente pode
encadrarse no eclecticismo
afrancesado tan en boga a
principios do século XX, ato-
panse os elementos decorati-
vos modernistas que fan deste
edificio o mellor representan-
te dos ecos deste estilo en
Galicia. Os soportais do fron-
te daban acceso ao local
comercial, mentres que os
accesos laterais daban servi-
zo &s vivendas.

Edificio

Simeon

Polas caracteristicas do solar, moi estreito e con moito fondo, a fachada que
da a Porta do Sol chama a atencién pola sta verticalidade, polo que aparenta
mais altura da real. A fachada lateral adquirird un novo caracer coa constru-
cién da nova praza publica na rda Doutor Cadaval.

Se ben o desefo inicial & do arquitecto Benito Gémez Roman, tralo seu falece-
mento en 1908 sera o seu irman Manuel quen desenvolva e finalice o proxec-
to.

A actuaciéon de Manuel Gémez Roman traducese na presencia dunha decora-
cién abertamente modernista nas stas fachadas, ainda que conservando o espi-
rito ecléctico do proxecto inicial. E a fusion destes dous estilos a que dota ao
edificio dunha personalidade singular, destacando a presencia de figuras antro-
pomdrficas e zoomdrficas realizadas en granito, sobre todo nos balcéns talla-
dos en pedra e nas claves dos vans.

0 ferro das balconadas e as carpinterias adscribense tamén aos aspectos
estilisticos do Art Nouveau.

Situacion do edificio

Analise da relaciéon co contorno
Propdsito desexado desa relacidn
Analise da morfoloxia do edifico
Usos do edificio

Analise de forma e funcion
Material constructivo

Tipo de vans

Elementos decorativos

Que arquitectura se facia en Europa nos anos nos que se construiu o edificio?
E en USA?

FICHA 3. HOTEL MODERNO

Michel Pacewicz | 1897

Situado na esquina entre as ruas Policarpo Sanz e Carral, esta obra coroada
por unha gran cupula representa o culmen do eclecticismo en Vigo. Enmarcase
na corrente de influencia francesa deste estilo arquitectdnico. Este gran edifi-
co aproveita a ornamentacidon para marcar a diferencia entre as plantas: os
vans de remate redondeado, cambian a sda decoracidn en cada unha das plan-
tas, onde se combinan balcéns tallados en pedra con outros de forxa.

Hotel
Moderno

Ainda que naceu como edificio de vivendas en aluguer, transférmase en hotel
en 1906, o que non modifica a sta configuracién exterior.

No caso deste edificio temos un exemplo de como a carga decorativa, cercana
ao estilo barroco, reflicte a posiciéon econémica e social do seu promotor, o
empresario Manuel Barcena, conde de Torrecedeira.

Situacion do edificio

Analise da relacién co contorno
Propdsito desexado desa relacion
Analise da morfoloxia do edifico
Usos do edificio

Analise de forma e funcion
Material constructivo

Tipo de vans

Elementos decorativos

Que arquitectura se facia en Europa nos anos nos que se construiu o edificio?
E en USA?

FICHA 4. EDIFICIO GALOYA

Romualdo Madariaga Céspedes | 1934

Este singular edificio exento foi concebido para acoller un banco na planta
baixa e oficinas -salvo nos ultimos andares, destinados a vivendas-, o que se
reflicte nunha distribucion por planta moi sinxela. Exteriormente combina a
extrema simplicidade da disposicidén dos ocos, que se repiten coas mesmas pro-
porcions en todos os casos, con elementos decorativos recollidos do Art Déco,
algo que poderemos observar nos motivos ornamentais de moitos edificios do
movemento racionalista na cidade.

Edificio
Galoya

0 racionalismo recollia caracteristicas que se poden observar con facilidade
neste edificio como son a composicidon simétrica e vertical e a estética naval
(semicirculo).

Por outra banda, resulta moi significativa a conciencia do lugar no que se ubi-
caba, un espacio de referencia na cidade de Vigo: a Porta do Sol, que facilita
a correcta vision do edificio.

Situacion do edificio

Analise da relaciéon co contorno
Propdsito desexado desa relacion
Analise da morfoloxia do edifico
Usos do edificio

Analise de forma e funcion
Material constructivo

Tipo de vans

Elementos decorativos

Que arquitectura se facia en Europa nos anos nos que se construiu o edificio?
E en USA?

